
<______>>  _________________  2014թ. N_______ Ա
ԵՐԵՎԱՆԻ ՔԱՂԱՔԱՅԻՆ ՀԱՄԱՅՆՔԻՆ ԳՈՒՅՔ ՀԱՆՁՆԵԼՈՒ ՄԱՍԻՆ
         Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածը և <<Պետական կառավարչական հիմնարկների մասին>> Հայաստանի Հանրապետության  օրենքի 4-րդ հոդվածը` Հայաստանի Հանրապետության  կառավարությունը        ո ր ո շ ու մ   է.

1. Հայաստանի Հանրապետության կառավարությանն առընթեր Հայաստանի Հանրապետության ոստիկանության հաշվեկշռում հաշվառված Երևան քաղաքի Ծարավ Աղբյուրի 55ա հասցեում գտնվող  շենքերն ու շինությունները, դրանց զբաղեցրած, սպասարկման ու օգտագործման համար անհրաժեշտ պետական սեփականություն հանդիսացող 4.2 հա հողամասը այսու​հետ` գույք հետ վերցնել և անհատույց սեփականության իրավունքով հանձնել Երևանի քաղաքային համայնքին: 

     2. Առաջարկել Երևանի քաղաքապետին.

   1) Հայաստանի Հանրապետության կառավարությանն առընթեր Հայաստանի Հանրապետության ոստիկանության պետի հետ համատեղ` սույն որոշումն ուժի մեջ մտնելուց հետո երկամսյա ժամկետում ապահովել սույն որոշման 1-ին կետում նշված գույքի  հանձնման-ընդունման աշխատանքների կատարումը,

 2) ապահովել սույն որոշման 1-ին կետում նշված հողամասի սահմանների ճշտման,  գույքային իրավունքների պետական գրանցման աշխատանքները՝ դրանց հետ կապված ծախսերն իրականացնելով  համայնքի միջոցների հաշվին: 

1.

	 <<Երևանի քաղաքային համայնքին գույք հանձնելու մասին>> ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչություն է դիմել Երևանի քաղաքապետը` <<ԵՊՀ շրջանավարտների միավորում>> հասարակական կազմակերպության կողմից իրականացվող սոցիալական ծրագրի շրջանակներում Երևան քաղաքի Ծարավ Աղբյուր փողոցում կառուցվող բազմաբնակարան բնակելի շենքերի համալիրի հարևանությամբ Ծարավ Աղբյուր 55 ա հասցեում գտնվող ՀՀ ոստիկանության ներքին զորքերի զորամասի տարածքը քաղաքային նշանակության պուրակ և նախակրթարան կառուցելու համար Երևանի քաղաքային համայնքին հատկացնելու խնդրանքով:
ՀՀ ոստիկանությունը 02.04.2014թ.-ի N4/253 գրությամբ տեղեկացրել է, որ նշված հասցեում գտնվող 1031 զորամասն արդեն իսկ ազատված է, և հաշվի առնելով, որ դրանց մասնաշենքերը չեն օգտագործվում՝ կարող են արդեն իսկ օգտագործվել  քաղաքային նշանակության պուրակ և նախակրթարան կառուցելու համար, իսկ 1001 զորամասի մասնաշենքը հանձնվել է 2014 թվականի մայիս-հունիս ամիսներին: 

	2.
	 Ընթացիկ իրավիճակը և խնդիրները

	
	   ՀՀ կառավարության 2005 թվականի մարտի 17-ի N473-Ա որոշմամբ   Երևան քաղաքի Ծարավ Աղբյուր փ. 55ա հասցեում գտնվող  շենք շինությունները (Սպայի դպրոց) հանձնվել է ՀՀ ոստիկանությանը, որտեղ տեղակայվել է ՀՀ ոստիկանույան զորքերի N1031 և 1001 զորամասերը: 2014 թվականին նշված զորամասերը տեղափոխվել են Երևան քաղաքի Դավթաշեն 4-րդ թաղամասում շահագործման հանձնված նոր զորամասի տարածք:

  <<ԵՊՀ շրջանավարտների միավորում>> հասարակական կազմակերպության կողմից իրականացվող սոցիալական ծրագրի շրջանակներում Երևան քաղաքի Ծարավ Աղբյուր փողոցում ՀՀ երիտասարդ լրագրողների, բժիշկների, մարզիկների, պետական և հատուկ ծառայողների, բանկային համակարգի, երիտասարդ մասնագետների համար կառուցվում է բազմաբնակարան բնակելի շենքերի համալիր, որն ունի 12 մասնաշենք: Իրականացվող բնակարանաշինական ծրագրերի արդյունքում առաջիկա տարիներին նշված տարածքը նախատեսվում է բավականաչափ խիտ բնակեցնել, ուստի անհրաժեշտություն է առաջացել նշված զորամասի տեղում կառուցել  քաղաքային նշանակության պուրակ և նախակրթարան:

 Նշված գույքի նկատմամբ մինչ օրս իրավունքի պետական գրանցում չի կատարվել:

  

	3.
	Տվյալ բնագավառում իրականացվող քաղաքականությունը 

	
	ՀՀ երիտասարդ լրագրողների, բժիշկների, մարզիկների, պետական և հատուկ ծառայողների, բանկային համակարգի, երիտասարդ մասնագետների կենցաղային պայմանների բարելավում:

	4.
	 Կարգավորման նպատակը և բնույթը 

	
	Աջակցել ՀՀ երիտասարդ լրագրողների, բժիշկների, մարզիկների, պետական և հատուկ ծառայողների, բանկային համակարգի, երիտասարդ մասնագետների համար կառուցվող  բազմաբնակարան բնակելի շենքերի հարակից տարածքում քաղաքային նշանակության պուրակի և նախակրթարանի կառուցմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<< Երևանի քաղաքային համայնքին գույք հանձնելու մասին>> Հայաստանի Հանրապետության  կառավարության որոշման նախագծի ընդունման կապակցությամբ պետական  և ՏԻՄ բյուջեների եկամուտների ավելացում կամ նվազում չի նախատեսվում:

	2. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	3. Այլ տեղեկություններ

	
	---------------------------------------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------


